
				এই পাতাটির মুদ্রণ সংশোধন করা প্রয়োজন। 
কমলা
বিরাজ। ব’লব কি-তুমি ত আমার সঙ্গে কখন বেশী কথাই ক ও ন-আমি না কওয়ালে একটি ও না !
কমলা। সত্যি, তোমার কাছে এলেই যেন আমি সব কথা ভুলে স্নাই ! যখন কাছে থাক না তখন কত কথাই ব’লবী ব’লে মনে করে রাখি, তুমি কাছে এলে আর সে সব একটিও মনে আসে না ! যখন দূরে থাক, আমার মন তখন তোমার কাছেই প’ড়ে থাকে ; কিন্তু যখন কাছে থাক, তখন যে আমার মন কোথায় কত দূরে চ'লে যায়। তার ঠিকানা পাই না । তোমাকে দেখে আমার কথা কইতেই হচ্ছে হয় না-যেন কেমন হ’য়ে যাই ! কেন এমন হয় ব’লতে
পারি ?
বিরাজ মৃদু হাসিয়া বলিল, “নদীতে যখন প্রথম জোয়ার আসে, তখনই জলের উচ্ছাস-কল্লোল--চঞ্চলতা ; ভরা জোয়ারে নদীর ভাব, BDBDS KKK D gDS DBDBBD KKBD DBBDBD DBDB BuLJS কথার উচ্ছাস; তার পর আর সে সব কিছুই থাকে না। তখন মুখ মৌন; দৃষ্টি অলস, অঙ্গপ্রত্যঙ্গ আবেশমগ্ন-স্থির, হৃদয় প্রশান্ত ! সে যেন শুধু মনেব একটা অনিৰ্ব্বচনীয় আনন্দ-মৌন তৃপ্তি ! তখন আকাঙ্ক্ষা সব দূরে স’রে যায়-প্রবৃত্তি ও সব ঘুমিয়ে পড়ে। সে আনন্দন্টুকু বোঝা বার জন্যেই যেন জেগে থাকে। শুধু হৃদয়, কিন্তু সে জাগাটাও যেন ঘুমন্তে জাগা ! তুমিও হয় তা ভালবাসার সেই অবস্থাটায় এসে পড়েছ!”
কমলা। যাও—ঠাট্টা । তবে আর কিছু ব’লব না।
বিরাজ। তবে আমিও ব’লব না-তোমাকে ভালবাসি কি না ।
কমলা । নাই বল-আমি তা জানি।
বিরাজ। আর কারুকে বাসি কি না তা ত জান না ?

